
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২
মানসিংহ।



পাই॥ তবে সে জানিবে মোরে পড়িয়া সঙ্কেটে। বিনাভয় প্রীতি নাই জয়া বলে বটে॥ ঝড় বৃষ্টি করিবারে মেঘগণে কও। জল পরিপূর্ণ করি অন্ন হরি লও॥ ভাবাইর ভাণ্ডারেতে দিয়া শুভদৃষ্টি। শেষে পুন অন্ন দিবা মিটাইয়া বৃষ্টি॥ শুনি দেবী আজ্ঞা দিলা যত জলধরে। ঝড় বৃষ্টি কর মানসিংহের লস্করে॥ দেবীর আদেশে ধায় যত জলধর। রচিল ভারত চন্দ্র রায় গুণাকর॥




মানসিংহের সৈন্যে ঝড় বৃষ্টি।



ঘন ঘন ঘন ঘন গাজে। শিলা পড়ে তড় তড়,

ঝড় বহে ঝড় ঝড়, হড়মড় কড়মড়় বাজে॥ ধ্রু॥






দশদিক আন্ধার করিল মেঘগণ। দুণ হয়ে বহে ঊনপঞ্চাশ পবন॥ ঝঞ্ঝনার ঝঞ্ঝনী বিদ্যুত চকমকী। হড়মড়ী মেঘের ভেকের মকমকী॥ ঝড়ঝড়ী ঝড়ের জলের ঝরঝরী। চারিদিকে তরঙ্গ জলের তরতরী॥ থরথরা স্থাবর বজ্রের কড়মড়ী। ঘুটঘুট আন্ধার শিলার তড়তড়ী॥ ঝড়ে উড়ে কানাত দেখিয়া উড়ে প্রাণ। কুঁড়ে ঠাট ডুবিল তাম্বুতে এল বান॥ সাঁতারিয়া ফিরে ঘোড়ে ডুবে মরে হাতি। পাঁকে গাড়া গেল গাড়ী উট তার সাতি॥ ফেলিয়া বন্দুক জামা পাগ তলবার। ঢাল বুকে দিয়া দিল দিল সিপাই সাঁতার॥ খাবি খেয়ে মরে লোক হাজার হাজার॥ তল গেল মাল মাত্তা উরুদুবাজার॥ বকরী বকরা মরে কুকড়ী কুকড়া। কুজড়ানী কোলে করি ভাসিল কুজড়া॥ ঘাসের বোঝায় বসি ঘেসেড়ানী ভাসে। ঘেসেড়া মরিল ডুবে তাহার হা ভাষে॥ কান্দি কহে ঘেসেড়ানী হায় রে গোসাঁই। এমন বিপাকে আর

	        এই পাতাটি অন্য কোনো ভাষায় উপলব্ধ নয়।

